Татарстан Республикасы Арча муниципаль районы

 “Ташкичү төп гомуми белем бирү мәктәбе” 

муниципаль бюджет гомуми белем учреждениесе 

директоры И.И.Гибадуллинның 2019-2020 уку елы нәтиҗәләре һәм яңа уку елына бурычлар билгеләү буенча

 ПУБЛИЧНЫЙ ДОКЛАДЫ

1. Мәктәп турында информацион белешмә.
Татарстан Республикасы Арча муниципаль районының “Ташкичү төп гомуми  белем мәктәбе”  муниципаль бюджет гомуми  белем бирү учреждениесе  Татарстан Республикасы Арча муниципаль районы Ташкичү авылында урнашкан. Оештырылу-хокукый формасы – муниципаль төп гомуми  белем бирү мәктәбе, оештыручысы – Татарстан Республикасының Арча муниципаль районы башкарма комитеты. 2013 нче елның август аеннан Мәмсә һәм Симетбаш авылларында урнашкан башлангыч мәктәпләр МБГБУ “Ташкичү төп гомуми белем мәктәбе” филиаллары статусы алдылар.

2019-20 нче уку елында филиаллар белән мәктәптә 71 бала белем алды. 

Башлангыч классларда – 30  укучы;

5-9 классларда               - 41   укучы.
Кызлар -40, малайлар – 31.

   Ташкичү авылыннан 34, Мәмсәдән 30, Симетбаштан 3, Кыснадан 4 укучы йөрде. Күрше авыллардан килеп укучылар якынча 2 км ара юл үтә.

    МБГБУ “Ташкичү төп гомуми белем мәктәбе” 1 төп, 2 филиал, 2 балалар бакчасын берләштерә. Алар үз алдына укыту-тәрбия эшчәнлегенә үстерелешле юнәлеш бирүне максат итеп куйды. Үткән уку елында балаларга 21 укытучы һәм тәрбияче белем һәм тәрбия бирде. Барлык укытучы һәм тәрбияче тиешле белемгә ия.  Балалар бакчалары тәрбиячеләре дә (4 кеше) белемнәрен күтәрү өстендә эшлилэр. 

     Укыту-тәрбия процессын оештыру һәм алып бару өчен мәктәпнең материаль-техник базасы канәгатьләнерлек. Барлык кабинетлар кирәкле мебель, җиһаз белән тәэмин ителгән. Соңгы елларда ТСО алу, мебельләрне алыштыру буенча нәтиҗәле эш оештырылды: физика, география кабинетлары мультимедея средтволары белән җиһазландырылды, кабинетларда парталар, урындыклар укучыларның буйларына туры килә торган итеп көйләнә торганнарына алыштырылды.

   Мәктәп тулысынча газлаштырылган, класс-кабинетларда температура режимы саклана.

   2016 нчы елда мәктәптә капиталь ремонт үткәрелде. Класс-кабинетлар кечерәйтелде, туалет җылы бинага урнаштырылды, актлар залы сафка басты. Ашханәдә үзгәрешләр булды. Болар барысы да укыту-тәрбия эшен югары сыйфатлы оештырырга ярдәм итә.

   Соңгы аттестация нәтиҗәләре буенча, укыту-тәрбия эшен 1 югары, 1 беренче квалификацион категорияле укытучы һәм тәрбияче алып бара. Г.З.Фазуллина Россия Федерациясе Мәгариф һәм фән министрлыгының Мактау грамотасына лаек булды. Р.Г.Камалиев, Л.З.Гилазова,  Г.И.Галиева “Мәгарифтәге казанышлары өчен” күкрәк билгеләре, М.З.Гарифжанов “Татарстан Республикасы мәктәпләре атказанган укытучысы”, Татарстан Республикасының халык  укытучысы”  исемен йөртәләр. 2010 нчы елда мәктәп коллективы татар мәгарифен үстерү өлкәсендәге уңышлары өчен Каюм Насыйри  премиясенә лаек булды.

Адрес: 422039, Республика Татарстан, Арча муниципаль районы, Ташкичү авылы, Ленин урамы, 36 нчы йорт

Мәктәп директоры: Гибадуллин Ильгиз Илсурович

Укыту-тәрбия эшләре буенча директор урынбасары: Вафина Әлфия Әлфрит кызы
Тәрбия эшләре буенча директор урынбасары; Хабибуллина Флера Фатиховна

2. Мәктәп эшчәнлеге нәтиҗәләренә систематик-функциональ     анализ.

      2019-2020 нче уку елында МБГУ “Ташкичү төп гомуми белем мәктәбе” коллективы ”Укыту-тәрбия эшен дифференциальләштерү һәм индивидуальләштерү аша укучыларга тирән белем һәм тәрбия бирү”  дигән тема өстендә эшләүне дәвам итеп, түбәндәге бурычларны гамәлгә ашыру өстендә эшләде:

2019-2020 нче уку елында мǝктǝп коллективы, мǝктǝпнең үсеш Концепциясенǝ туры китереп, түбндǝге иң тɵп максатларны реализациялǝү ɵстендǝ эшлǝде:

1. Укучыларның белем сыйфатын күтǝрү.

Бу эшчǝнлек үз эченǝ түбǝндǝге ǝһǝмиятле юнǝлешлǝрне алды:

· белем бирү стандарты талǝплǝрен үзлǝштерү һǝм мǝктǝпкүлǝм «4» һǝм «5» билгелǝренǝ укучылар санын арттыру;

· башлангыч мǝктǝптǝн урта звенога күчкǝндǝ укучыларның белемлелеге кимүгǝ юл куймау;

· табигать-математика циклы буенча 5-8 нче классларда, рус теле, математика буенча 9 классларда укучыларның белем сыйфатын тагын да күтǝрү;

· белемнǝрне иҗади үзлǝштерүче һǝм алган белемнǝрне стандарт булмаган ситуациялǝрдǝ файдалана, куллана белүче  укучылар санын арттыру;

· чыгарылыш класс укучыларының бердәм дәүләт имтиханнарын “2”леләрсез тапшыруларына ирешү;

2. Укучыларның ǝхлакый һǝм рухи тǝрбиялелеге дǝрǝҗǝсен күтǝрү, мǝктǝптǝ тǝрбия эше системасын үстерү һǝм камиллǝштерү нигезендǝ, укучылар арасында хокук бозу, җинаять кылу очракларын булдырмау, тǝрбия эшенǝ барлык тǝрбиялǝүче кɵч, чаралар, оешмалар һǝм җǝмǝгатьчелекне җǝлеп итү.

3. Укучыларның иҗади сǝлǝт-мɵмкинлеклǝрен, аларның психик (интеллектуаль, эмоциональ, ихтыяр) үсешенǝ ярдǝм итү.

4. Республика «Сǝламǝтлек һǝм белем бирү» программасы нигезендǝ укучыларның физик үсешенǝ ирешү, сǝламǝтлеген ныгыту.

5. Мǝктǝпне тǝмамлаучыларның гаилǝдǝ һǝм тормышта, алга таба белем алуда, хезмǝттǝ үзреализациялǝнүлǝренǝ, ягъни социальлǝшүлǝренǝ ирешү, яшǝештǝ үз урыннарын табуда ярдǝм күрсǝтү.

      Кабул ителгән бурычларны гамәлгә ашыру буенча мәктәптә күп кенә эшләр башкарылды, куелган бурычлар тулаем алганда үтәлде. 

   2019-2020  нче уку елында укучыларның белем дәрәҗәсе 54% тәшкил итте.  2018-19 нче уку елында бу күрсәткеч 52%  иде.                

                                                    (Белем сыйфаты динамикасы 1 нче кушымтада бирелә)

   Укучыларның белем сыйфаты төрле конкурс, олимпиада, бәйгеләрдә күренә. 2019-20 уку елы нәтиҗәләре буенча, Бөтенроссия укучылар предмет олимпиадасының муниципаль турында география, технология, татар теле  фәннәре буенча 4 призлы урын яуланды. (Узган ел 3 иде).  

(Укытучыларның белем сыйфаты мониторингы 2 нче кушымтада бирелә)

КАДРЛАР   БЕЛӘН   ЭШ

    Мәктәп тулысынча кадрлар белән тәэмин ителгән. 17 укытучының  барысы да  югары белемле. Шуларның барысы да үз белгечлеге  буенча балаларга белем бирә.   2019 нче ел аттестация йомгаклары буенча мәктәптә 1 югары, 16 – беренче квалификацион категорияле укытучы эшләде. Укытучыларның иң яшенə - 36, иң өлкəненə 61 яшь. Уртача яшь- 47,6 ел. Эш стажы буенча 10-20  ел стажлы 6 укытучы, 20-25 ел стажлы 8  укытучы, 25 елдан артык стажлы 6 укытучы эшли. Колективның төп өлешен бай тәҗрибәле кадрлар тәшкил итә. Һәрбер педагог төрле ВУЗлар оештырган курсларда белемнәрен арттыру өстендә эшлиләр.

   2019-20 нче уку елына түбәндәге максатларны үтәүгә юнәлдерелгән эш оештырылды:

· белем бирү стандарты талǝплǝрен үзлǝштерү һǝм мǝктǝпкүлǝм өлгереш сыйфатын күтәрү;

· башлангыч мǝктǝптǝн урта звенога күчкǝндǝ укучыларның белемлелеге кимүгǝ юл куймау;

·  инновацион һәм информацион чаралар куллану юлы белән укучыларның  активлыгын үстеру, сәләтле укучылар белән эшләү системасын амилләштерү;

· укучылар һәм укытучыларның  фәнни- практик эшләренә юнәлеш бирү.

   Эшнең төп юнәлешләре итеп педсовет , методик совет эше,  методик берләшмә эшчәнлеге, ачык дәресләр һәм класстан тыш чаралар үткәрү, үзара сөйләшү, фикер алышуны киңрәк җәелдерү дип санадык. Һәр семинарда катнашкан укытучы барлык яңалык белән укытучыларны таныштырырга күнекте. Төп мәсьәләләр методик берләшмәдә, киңәшмәләрдә һәр укытучыга җиткерелде. 

  2019-20 нче уку елында 4 методик берләшмә эшләде. Методик берләшмәдә үзара дәресләргә керү, тәҗрибә уртаклашу, отчетлар тыңлау, үзбелем алуны күтәрү эшчәнлекләре каралды. Программа материалы үтәлде, мәктәп буенча белем сыйфаты 54% тәшкил итте. 

   Башлангыч класслар методик берләшмәсе ел буена лидерлык итте. Берләшмә 3 мәктәп укытучыларын берләштерә. Берләшмә җитәкчесе  М.М.Галиева. Ул укытучыларны туплый, яңа эшләргә рухландыра белә. Мәгарифтә булган һәр яңалыкны үз эшләренә беренчеләрдән кертергә ярдәм итә, тәҗрибәне мәктәп, район укытучыларына таратырга омтыла. 

    Контроль эшләр вакытында үткәрелә. Дәресләрдә контрольнең яңа төрләре: индивидуаль эш, тестлар, контроль срезларга игътибар артты. Укучыларның үз-үзләрен тикшерү, парларда тикшерү кебек чаралар ешрак күзәтелә башлады. Укытучылар үз тәҗрибәләре белән район укытучылары каршында да ешрак чыгышлар ясыйлар. 

   Башлангыч класс укытучылары кече яшьтән үк балаларны компьютерга өйрәтү буенча эш алып баралар. Кайбер дәресләрне компьютер классында оештыруны кулай күрәләр. 

   Гуманитар фәннәр циклы методик берләшмәсе 6 укытучыны, табигать-математика фәннәре методик берләшмәсе 5 укытучыны берләштерде. Җитәкчеләре – Р.И.Фаттерова, Э.Р.Ибатуллина. Класс җитәкчеләре берләшмәсен тәрбия эшләре буенча директор урынбасары Ф.Ф.Хабибуллина җитәкли.

УКУЧЫЛАР КОНТИНГЕНТЫ

   Мәктәп  урнашкан территориядәге мәктәп яшендәге һәрбер бала укуга тартылды.  2019-20 нче уку елында төп мәктәптә 61 бала, филиалларда 10 бала белем алды. Укучыларның саны кимү тенденциясе бара. Балалар 4 авылдан килеп укыйлар. Мәмсә авылыннан килүче балаларны йөртү оештырылмады, чөнки авыллар арасы бары тик 2 км. Укучылар асфальт юлдан мәктәпкә киләләр. Симетбаш авылыннан килеп укучылар махсус автобус белән йөриләр. Уку елы башында ук алар белән куркынычсызлык , юл йөрү кагыйдәләре өйрәнелә. Укучылар контингентын өйрәнү эше бара.  2020-2021 нче уку елына төп мәктәптә 60 бала, филиалда 8 бала укуы көтелә. 

МАТЕРИАЛЬ-ТЕХНИК БАЗА

   Мәктәп 380 урынга исәпләнгән типовой зданиегә урнашкан. Мәйданы 2 мең кв.м. Бер балага 27 кв.м мәйдан туры килә. 7 класс-комплект, укыту-тәрбия эшен оештыру өчен 14 класс кабинет, хезмәт мастерское, спортзал, китапханә, мәктәп музее эшли. 2016 нчы елда  капиталь ремонт башкарылды.Актлар залы булдырылды. Салкын туалет җылытылды. Кабинетлардагы агач идәннәр бетон белән алыштырылды, ленолиум җәелде. Класс-кабинетлар кечерәйтелде. Фойе ашханәдәге савыт-сабаларны юу цехы бетерелү хисабына зурайды. Яңа киенү-чишенү бүлмәсе җиһазланды. 

   Мәктәп администрациясе мәктәпнең материаль-техник базасын ныгыту буенча системалы эш алып бара.  2 интерактив такта, 1 принтер, 2 музыкаль үзәк,1 телевизор, 3 магнитофон алынды. Класс такталары алыштырылды. Кабинетлардагы пәрдәләр яңартылды. Ашханәдәге, туалеттагы раковиналар җиһазландырылды,  кайнар су үткәрү өчен җиһазлар алынды. Холодильник, газ плитәсе алыштырылды. Пожар сигнализациясе алыштырылды. “Монитор стрелец” куркынычсызлык сигнализациясе системасы куелды.

  Кабинетларның җиһазланышы 60-75% тәшкил итә. Практик һәм лаборатор эшләрне башкару өчен приборлар җитәрлек түгел. Мәктәп дирекциясе кирәкле приборларны үз вакытында алу өчен барлык мөмкинлекләрне дә файдалана. Техник чараларны булдыру өстендә эш алып барыла. Бүгенге көндә 2 ксерокс, 2 сканер, 1 видеомагнитофон, 1 телевизор, 4 магнитофон,2 музыкаль үзәк, 1DVD эшли. Информатика һәм ИКТ кабинетыннан тыш, 5 кабинет, укытучыларның үз көчләре белән, интерактив техник средстволар белән җиһазландырылды.Укытучылар бу техник чаралардан дәрестә һәм дәрестән тыш чараларда файдаланалар.

САНИТАР-ГИГИЕНИК РЕЖИМ

   
Мәктәптә ел буена тиешле җылылык режимы булдырылды. Дәрес вакытларында коридорларда дымлы уборка, тәнәфесләрдә кабинетларны җилләтү оештырыла. Тәнәфесләр СанПин таләпләренә туры килә. Директор каршында киңәшмәләрдә, педсоветларда  гигиена таләпләрнең үтәлеше, укучыларның форма белән йөрү , чисталыкны саклау мәсьәләләре каралды, кимчелекләр әйтелде. Атна саен генераль уборка ясау җайга салынды. Шуңа күрә мәктәптә чисталык саклана, яктылык режимы үтәлә.

   
Капиталь ремонттан соң, туалет җылытылды. Яңа унитазлар, раковиналар куелды.

  
Химия, физика кабинетларында реактивлар дөрес саклана. Алар белән эшләү тәртибе, куркынычсызлык кагыйдәләре укучылар күрерлек җиргә куелган. Укучылар белән мәктәптә травматизм күренешләре булмады.

УКЫТУ  ПРОЦЕССЫН  ОЕШТЫРУ  РЕЖИМЫ

   
Мәктәптә укучыларны 1 генә сменада укытырга бөтен мөмкинлекләр дә бар. Укыту расписаниесе профком утырышында расланды. Ул укучыларга да, укытучыларга да уңайлы итеп төзелә. Атналык һәм көнлек нагрузкалар СанПин нормаларына туры китерелә. Дәресләр 45 минут. 6 көнлек уку атнасы оештырыла. 1 нче класслар өчен 5 көнлек атна каралды. Ул класста дәресләр 35 минут оештырыла.Тәнәфесләр Уставка туры килә. 2 нче һәм 3 нче дәресләрдән соң 20 шәр минутлык ике тәнәфес оештырыла. Бу вакытта укучыларны тукландыру каралган. Факультатив занятиеләр , түгәрәкләр дәрестән соң үткәрелә. 

2019-2020 уку елының ахырында карнтин кертү сәбәпле, уку дистанцион форматка күчрелде. УКыту процессны оештыру оешкан төстә узды; расписаниегә, укыту планнарына коррекция ясалды. Дәресләр Zoom конференцияләр аша барды.
Йомгаклау аттестациясе нәтиҗәләре.

  
2019-2020 нче уку елында  5 укучы 9 нчы классын тәмамладылар. Карантин булу сәбәпле алар дәүләт имтиханнарын тапшырмадылар, еллык билгеләре буенча аларга барысына да   аттестат тапшырылды.  
9 нчы классны тәмамлаган 5 укучының 1 се   укуын 10 нчы класста  , 4се  белем алуларын махсус урта белем бирү учреждениеләрендә дәвам итәргә уйлыйлар.  

  
Гомуми алганда, мәктәпне тәмамлаучылар үз белемнәрен арттыру, кече яшьтән үк үзләре кызыксынган профессияне  үзләштерү өстендә эшлиләр.

    
Башлангыч класслардан урта звенога күчкәндә дә белем сыйфатының (50%) кимүенә юл куелмады. Өлгереш 100 % булды. 
         Район олимпиадасы нәтиҗәләре:

   2016-17 уку елы   2017-2018 уку елы     2018-2019 уку елы       2019-2020 уку   

         5                                 4                             3

           2019-2020 нче уку елында бер укучы – Гараев Асгат технология фәненнән республика призеры булып кайтты. УКытучысы – Р.Г.Камалиев.
Тәрбиялелек.

         2019-20 нче уку елында мәктәптә тәрбия эше план нигезендә алып барылды. Укучылар арасында җинаять кылу, хокук тәртибен бозучылар булмады. Балигъ булмаган үсмерләр белән эшләү комиссиясендә исәптә торучы укучылар юк. Шулай да, профилактика йөзеннән, КДН вәкилләре, врач наркологлар белән очрашу тәрбия эшендәүз ролен уйнады. Республикада игълан ителгән   чаралар бердәмлек, мәрхәмәтлелек,туган якка мәхәббәт,экология, табигатьне саклау, милли традицияләр булдыру юнәлешендә оештырылды. Класс сәгатьләрендә үз-үзеңне тоту, тәмәке тартуга, алкоголь һәм наркотик куллануга мөнәсәбәтләре өйрәнелде һәм анализланды. Республика һәм Россиядәге социаль-психологик тикшеренү нәтиҗәләре белән укучылар һәрвакыт таныштырылды, нәтиҗә ясарга этәреш бирелде. Ата-аналар белән класс җитәкчеләре еш аралашты. Тәрбиягә авыр бирелүче укучыларны өйрәнү максатыннан, психолог белән очрашу үткәрелде. Аның киңәшләре белән ата-аналар да таныштырылды.

       Өлкәннәргә, тәрбиячеез калганнарга ярдәм итү – шефлык эшенең беркайчан да туктап торганы юк. Һәрбер класс укучыларына бу категория кешеләр бүлеп бирелгән, башкарган эшләр мәктәп линейкаларында, дружина утырышларында тикшерелде. 

      Мәктәптә милли тәрбия бирү эше дә яхшы оештырылган. “Туган тел” көне, “Милли ризыклар көне”, “Дәүләт символикасы” көннәре бик җанлы үтә. “Сөмбелә”, “Нәүрүз” бәйрәмнәре кире торгызылды, алар борынгы традицияләргә таянып оештырыла. 

      Балалар җинаятьчелеген булдырмау өстендә профилактик эш башкарылды: укучылар милиция хезмәткәре Л.А Хисамиев,  балигъ булмаган балалар белән эшләү хезмәткәре белән даими очрашып тордылар. Янгын куркынычсызлыгын кисәтү максатында пожар инспекциясе хезмәткәрләре белән берлектә укулар оештырылды, тренировка үткәрелде. Шуңа күрә дә мәктәптә укучылар арасында балигъ булмаганнар инспекциясендә учетта торучылар юк. Балаларны җәмгыятькә файдалы хезмәткә тарту да тәрбиялелекне күтәрү эшчәнлегендә зур ярдәмче булды. Укучылар мәктәп яны тәҗрибә участогында практика уздылар,  күмәк хуҗалыкта төрле эшләргә теләп катнаштылар. Укучыларны хезмәткә әзерләү эшчәнлегенә дә зур игътибар бирелде. Уку елының башында ук анкеталарга җавап оештырылды. Анкетада сораулар киләчәктә укучыга ошаган профессияне ачыклауга юнәлдерелгән иде. Укучылар  өчен ГАОУ СПО “Арча профессонаь агропромышленность техникумы”, ГОУ СПО “Г.Тукай исемендәге Әтнә авыл хуҗалыгы техникумы” укытучылары  белән очрашулар оештырылды, укучылар үзләрен кызыксындырган сорауларга җавап алдылар, киләчәктә җәмгыятькә кирәкле профессияләр белән таныштылар. 9 класс укучылары белән профиль алды укытуы буенча эш оештырылды:

1.Матбугатта чыккан профиль алды укытуы, профильле укыту турында мәгълүматлар өйрәнелде, укучыларны таныштыру оештырылды.

2.Тәҗрибәле укытучыларга электив курслары өчен программалар эшләүгә керешү юллары күрсәтелде.

3.7-9 класс укучылары, педагоглар, ата-аналар белән профессиональ һәвәслекне билгеләү максатыннан анкеталар алу үткәрелде, нәтиҗәләр өйрәнелде.

Үз эшчәнлегендә мәктәп коллективы түбәндәге бурычларны хәл итәргә тырышты:

     1.Гаиләнең тәрбияви йогынтысын көчәйтү.

     2.Толерантлык хисләре тәрбияләү.

     3.Әхлакый тәрбия, гражданлык тәрбиясе, патриотик , экологик тәрбия өлкәсендә гореф-гадәтләр аша гуманистик тәрбия бирү.

    4.Балаларны сәнгать, эстетик иҗат дөньясына алып керү, аларда матурлыкны аңлау сәләте булдыру.

    5.Балаларның сәламәтлеген кайгырту, үз сәламәтлеген сакларга өйрәтү.

   Укучыларның мөмкинлекләрен үстерү, аларның ихтыяҗларын канәгатьләндерү өчен 6 түгәрәк эшләде. 61 укучы шушы түгәрәкләргә тартылды. Укучыларның сәламәтлеген саклау һәм сәламәт яшәү рәвешен формалаштыру буенча эш “Сәламәтлек программасы” нигезендә алып барыла. Бу программада профилактика чаралары да,  сәламәт яшәү рәвешен оештыру формалары да пропагандаланды. Дәрестән тыш вакытларда баскетбол, волейбол, футбол, шахмат-шашка ярышлары, теннис турнирлары оештыру да укучыларның сәламәт яшәү рәвешен формалаштыруга ярдәм итте. Шуңа күрә дә 2019-20 нче уку елында укучыларның тәрбиялелек дәрәҗәсе сизелерлек рәвештә үсте. Моның төп сәбәпләре дип түбәндәгеләрне саныйбыз:

· тәрбия эшенең система булып формалашуы;

· тәрбия буенча барлык социумның, җәмәгатьчелекнең, оешмаларның бердәм эшенә ирешү;

· класс һәм мәктәп тәрбия чараларының координацияләнүе;

· тәрбия чараларының максатчанлыгы үсү.

  Класс җитәкчеләре методик берләшмәсе 10 укытучыны берләштерә. Берләшмә утырышлары регуляр үткәрелде, аларда класс җитәкчеләре эшен оештыру буенча мөһим проблемалар каралды. Һәр атнада класстан тыш чараларны тикшерү графигы булдырылды. Класс җитәкчеләре кайчан һәм нинди максатта тикшерү буласын алдан белеп эш иттеләр. Бу тәрбиялелекне күтәрү өстендә бер стимул булды.  Класс җитәкчеләренең укучылар белән эш стильләре уңай якка үзгәрде: яңа төр класстан тыш чаралар уздыру, укучылар белән индивидуаль әңгәмәләр оештыру, диспутлар уздыру гамәлгә керде. Укучыларның буш вакытларын уздырулары буенча отчетлар тыңлау системага салынды.

          Укыту-тәрбия процессын оештырудагы уңышлар.

       Баланың киләчәге, аның акылы һәм әхлагы үсеше, хезмәткә мөнәсәбәте мәктәптә белем һәм тәрбия бирүнең эчтәлегенә бәйле.Бүгенге таләпләрне истә тотып, мәктәп укытучылары педагогик эшчәнлекләренең эчтәлеген үзгәртергә, яңача эшләргә тырыштылыр. Мәктәптә 4 методик  берләшмә эшләде. Алар барысы да эшчәнлекләрен план нигезендә алып бардылар, методик осталыкларын күтәрү өстендә эшләделәр. 2 укытучы квалификацияләрен үзгәртү курсларында укыды.

       Мәгарифтә булган яңалыклар белән фикер алулар оештырылды.  Укытучылар дәресләрдә алдынгы технологияләр кулланып, укучыларның белем алуга ихтыяҗларын канәгатьләндерү өстендә эшлиләр, белем алуга кызыксыну тәрбиялиләр.

        Укучыларның белемен күтәрү өстендә эш укытучылардан да күп хезмәт сорый. Математика укытучысы Ф.Г.Фәттеров укучыларның белемен күтәрү өстендә төрле алымнар кулланып эшли. Белемне  иҗади үзләштерү өчен укучыларга бөтен мөмкинлекләрне дә тудырырга тырыша,  дәресләрне компьютер технологиясе кулланып оештыра. Ул укучыларны мөстәкыйль рәвештә белем алуга тарта алды. Укытучы укучыларга өстәмә белем бирергә тырыша. Дәресләрдә куллану өчен өстәмә ярдәмлекләр эшли, укучыларга бик теләп тарата. Кече яшьтән үк укучыларны ОГЭга әзерләү буенча эш алып бара. 8 класс укучыларын имтихан бирергә әзерләү буенча эш оештырды. Ата-аналар өчен ачык дәресләр бирде, ГИАга әзерләнү юлларын күрсәтте.

       Класстан тыш чаралар системалы рәвештә үткәрелде. Һәр бәйрәм, истәлекле көн укытучылар һәм укучыларның игътибар үзәгеннән китмәде. Ел саен 15 октябрь – Хәтер көнен билгеләп үтү традициягә керде. Бу көнне билгеләп үтүгә өстәмә белем бирү педагогы Ф.Х.Кашшапов җәлеп ителде. Ул бу датаны бик уйлап, җиренә җиткереп үткәрә. Укытучыларның һәм укучыларның күңелләренә кереп калырлык  формада оештыра.

      Педагог-организатор Г.Д.Касимова һәм педагог-библиотекарь, тәрбия эшләре буенча директор  урынбасары Ф.Ф.Хабибуллина хәрби-патриотик тәрбиягә зур игътибар итәләр. Республика буенча уза торган һәр акциядә катнашу – аларның төп бурычы һәм бу бурычны алар бик уңышлы үтәп киләләр.   Хәрби-патриотик тәрбия эшчәнлеген җанландыру буенча мөмкинлекләрне тагын да арттырырга кирәк. Кабинетны яңадан җиһазландыру, кораллы көчләрдә хезмәт итүчеләр белән элемтәне ныгыту, хәрби хезмәткә әзерләү буенча эшчәнлек оештыру буенча эш алып бару сорала.

Методик эш

·    Педагогик коллектив 5 нче ел дәвамында “Укыту-тәрбия эшен дифференциальләштерү һәм индивидуальләштерү аша укучыларда ныклы белем формалаштыру” дигән теманы ачу өстендә эшли. Мәктәпнең методик темасы нигезендә предмет методик берләшмәләре үз темаларын, ә методик берләшмәгә кергән укытучылар шәхси  методик темаларын сайлап алдылыр, шуның нигезендә үзбелем күтәрү эше алып бардылар, уку елы дәвамында педагоглар шәхси методик тема белән бәйле рәвештә ачык дәресләр, класстан тыш чаралар үткәрделәр.  Үз эшчәнлегендә методик совет түбәндәгеләргә игътибар итте:

· Диагностик  (педагогик  эшчәнлеккә мониторинг, анализ,  педгогик кадрларга аттестация);

·  Информацион ( педагогларга информацион яктан ярдәм ,мәгълүматлар банкын  жыя башлау); 

· Фәнни – тикшеренү (фәнни- тикшеренү эшенә юнәлеш бирү);

· Оештыру ( төрле педагогик осталык конкурсларына әзерләү, алдынгы педагогик тәҗрибәне тарату); 

· Белем бирү  ( яңа методик тема өстендэ эшчәнлекне башлап жибәрү, яңа  технологияләргә апробация үткәрү һәм аларны укыту- тәрбия процессына кертеп жибәрү,  эш программаларын раслау). 

        2019-20 нче уку елында фәнни 3 методик берләшмә эшләде. Алар төп игътибарны дәресне яңача оештыру методларына һәм формаларына юнәлдерде. Яңа технологиялшр белән эшләүче укытучыларның дәресләрендә булдылар. Педагоглар тарафыннан барлыгы 26 ачык дәрес, 47 ачык класстан тыш чара үткәрелде. Бу чараларның уңышлы һәм кимчелекле яклары вакытында анализланды. Башлангыч класс, филология укытучылары методик берләшмәсе эшчәнлеге аеруча игътибарга лаек. Бу берләшмәләр  семинарлар, утырышларны вакытында үткәрделәр, үз фәннәре өчен актуаль булган мәсьәләләрне уртага салып сөйләштеләр, үз кимчелекләрен тәнкыйть күзлегеннән карап анализладылар, уңышлы дип тапкан алымнарны бер-берсенә тараттылар. 

    Узган уку елында укучыларга шәхси юнәлешле якын килүне гамәлгә ашыру юнәлешендә эш алып барылды, дәресләрдә уку материалын аңлатуга һәм фикер аша үткәрүгә вакыт күбрәк бирелә башлады.

    Мәктәп, методик берләшмә методик темасын реализацияләү, дәресләрдә информацион технологиялэрне кинрәк  куллану максатыннан КМО да түбәндәге эшлэр башкарылды

· интернеттан һәр укытучы тарафыннан үз фәненә кагылышлы презентацияләр тупланды;

·  укытучылар дәрестә һәм класстан тыш чараларга презентацияләр ясадылар;  

· файдалы интернет сайтлар исемлеге булдырылды;

· DVD, CD  дисклар исәпләнде, тупланды;
· тестлар—электрон тестлар,кәгазьдәге тестлар барланды; 

Балалар бакчасы белән элемтә

      МБГБУ “Ташкичү төп гомуми белем  мәктәбе” нә Ташкичү һәм Мәмсә балалар  бакчалары карый. Ташкичү балалар бакчасының күп еллык тарихы бар. Бакча тиешле кадрлар белән тәэмин ителгән. Тәрбия эшләре һәрвакыт җитәкчелек күз алдында булды: системалы рәвештә занятиеләргә керелде, тәрбиячене ачык дәресләргә чакыру, беседалар, эшләнгән эшләргә анализлар оештырылды. Тәрбияләнүче балалар белән тиешле чаралар вакытында үтәлә, алар эчтәлекле, балаларны мавыктыргыч булулары белән мактауга лаек. Тәрбияче Д.К.Саляхова үз эшенә бирелгән, балаларны җайлы гына итеп көйли белә торган тәрбияче, төрле ситуацияләрдән чыга белә. Эш кәгазьләре тәртиптә, балаларны бакчага җыю эше белән даими шөгыльләнәләр. Бакча эшчеләре мәктәп белән даими элемтәдә торалар: ачык чараларга, ата-аналар җыелышларына дирекция вәкилләрен, башлангыч класс укытучыларын һәрвакыт чакырып торалар.

   МБДОУ “Мәмсә балалар бакчасы”  унөч ел  эшли. Кирәкле кадрлар белән тәэмин ителгән. Бакчага балалар теләп йөри, чисталык, иркенлек. 

   Узган уку елында мәктәп-балалар бакчасы элемтәсе түбәндәгечә алып барылды:

   1.Бакча тәрбиячесенең 1-2 нче класста дәресләрдә булуы;

   2.Ачык класстан тыш чараларга, дәресләргә бакча тәрбиячеләрен чакыру;

   3.Балалар бакчасында  оештырылган кичәләргә башлангыч класс укучыларын чакыру;

   4.Бакча тәрбиячеләренең методик берләшмә утырышлырында, эшне планлаштыруда катнашулар;

   5.Мәктәпкә керәсе укучылар белән эш оештырганда 1 нче классны кабул итүче укытучыны чакыру.

Балаларны социаль-хокукый яклау

       Мәктәптә балаларны социаль яклау һәм хокукларын яклау буенча да уңышлы  гына эш алып барылды. 

1.Мәктәптә тиешле психологик климат булдырылды.

2.Укучылар үзләренең социаль якланган, эчке комфортны тоялар.

3.Белем алуга булган барлык хокуклар реализацияләнә.

4.Мәктәп дирекциясе җирле идарә органнары белән тыгыз элемтәдә тора.

5.Мәктәп Уставы РФ  “Россия Федерациясе Мәгарифе турында” дигән Законы таләпләренә туры килә.

        Уку елы башында авыр гаиләләр ачыкланды, ата-аналарга  балалары өчен җаваплылык  төшендерелде. Ул гаиләләрдә мәктәп администрациясе, класс җитәкчеләре еш булды. Укучыларның сәламәтлеген саклау, куркынычсызлык кагыйдәләрен үтәү буенча күп кенә эш башкарылды. Нинди генә яңа эшкә тотынылса да, укучыларга куркынычсызлык кагыйдәләре аңлатылды, махсус журналга кул кую оештырылды. Каникулга китү алдыннан укытучылар тарафыннан укучыларны кисәтү эшләре алып барыла. Бигрәк тә пожар куркынычсызлыгы, үз-үзеңне саклауга игътибар ителә башлады, соңгы дәрес беткәндә һәр укытучы укучыларны үз-үзеңне тоту буенча кисәтү оештырды. Узган уку елында укучылар белән мәктәп территориясендә куркыныч хәлләр килеп чыкмады. 

     1 класска укучыларны кабул итү РФ Мәгариф министрлыгының №03-51-57 ин/13-03 21март, 2003 нче елдагы “1 класска кабул итүне оештыру буенча рекомендацияләр”гә нигезләнеп эшләнә. Башлангыч классларда яңа ФГОСка күчүнең соңгы этабы буенча эш алып барылды: укытучылар махсус курсларда укып кайттылар, яңа стандарт материалларын өйрәнү буенча дәресләр карадылар,  тәҗрибә туплый башладылар.  

     Мәктәп яшендәге һәрбер бала белем алуга тартылды, сәбәпсез дәрес калдыру, мәктәптән куылу кебек очраклар булмады. Авылга күчеп килүче семьяларның мәктәп һәм мәктәпкәчә яшьтәге балалар вакытында учетка алына, алар белән тиешле эш оештырыла.

     Сентябрь аенда класс җитәкчеләре, тәрбия эшләре буенча директор урынбасары Ф .Ф.Хабибуллина  һәм балаларны социаль яклау буенча җәмәгать инспекторы Г.З.Фазуллина тарафыннан авыр хәлле гаилә, инвалид балалар,  ярымятим балалар ачыкланды, алар белән эш планлаштырылды, ярдәм итү чаралары планлаштырылды.

Укучылар үзидарәсе эшчәнлеге

      Мәктәптә укучылар үзидарәсе максаты – тәрбияләнүчеләрне җәмәгать үзидарәсенә катнашуга әзерләү, оештыручылар тәрбияләү. 

   Үзидарә өч баскычта оештырылды.

1 баскыч – класс коллективлары үзидарәсе. Эшчәнлек белән класс советлары идарә итте. Классларда укучылар эшләрне мөстәкыйль рәвештә планлаштыра, үти белделәр. Классларда оештырылган  кичәләрне башлап йөрүчеләр –совет членнары булды.

2 баскыч – мәктәп укучылар идарәсе. Аның эшчәнлегенә укучылар советы юнәлеш бирде. Укучылар советы түбәндәгеләргә игътибар итте:

· предмет атналыклары, конкурслар оештыру;

· ял кичәләре, бәйрәмнәр, конкурслар, очрашулар;

· сәламәтлекне саклау, бюллетеньнәр чыгару, спорт ярышлары, кабинетларны җыештыру. Дымлы җыештырулар үткәрүгә ярдәм итү;

· мәктәп стена газетасы чыгару, башка оешмалар белән информация алышу;

· дежурлык оештыру, кичәләрдә тәртип саклау;

     Атна саен линейка үткәрелде. Аларда укучылар укуда, хезмәттә, гомумән, мәктәп тормышында булган яңалыкларны яктырттылар, кимчелекле якларны көчле тәнкыйть утына тоттылар. Укучыларның бу эшчәнлеге нәтиҗәсез үтмәде: укуга, хезмәткә караш, үз-үзеңә хезмәт күрсәтү сизелерлек артты. Дружинада сборлар, өлкән класс укучыларының советлары утырышлары вакытында булды.

3 баскыч – гомуммәктәп үзидарәсе. Аның белән мәктәп советы идарә итте.      Мәктәп советы 9 кешедән төзелде. Анда педагоглар,җәмәгатьчелек вәкилләре белән беррәттән, укучылар да катнашты. 1 конференция булып узды. Анда мәктәптә бара торган яңалыклар, Г.Тукайның юбилеен каршылау, район, республикада  уза торган конкурсларда катнашу, мәктәпнең материаль-техник базасын ныгыту мәсьәләләре каралды.

Укучыларны кайнар аш белән тәэмин итү

   Узган уку елында укыту-тәрбия эшен балаларның сәламәтлегенә зыян китермәслек итеп оештырырга тырыштык. “Мәгариф һәм сәламәтлек” программасы  нигезендә төзелгән план буенча алынган  чараларның күбесе үткәрелде. Дәресләр укучыларны ялыктырмый торган итеп үткәрү тормышка ашырыла. Һәр дәрестә физкультминутлар үткәрелә, расписаниене фән таләп иткәнчә төзергә тырышабыз. Тәнәфесләр 10 минутлык. 2 һәм 4 нче дәресләрдән соң тәнәфес 20 минутлык итеп оештырыла. Бу тәнәфесләрдә укучыларны тукландыру оештырыла. Укучыларны кайнар аш белән тәэмин итү җайга салынган. Мәктәп яны тәҗрибә участогында үстерелгән җиләк-җимеш, яшелчәләрдән мул файдаланылды. Ризык төрләндереп бирелә. Көн саен бракираж комиссиясе азыкның сыйфатлы булуын тикшерә һәм нәтиҗә ясый. Укучыларга йодлы тоз куллану буенча киңәшләр бирелә, азык бары тик  йодлы тоз белән генә пешерелә. Укучыларны тукландыру өчен бүлеп бирелгән 7,10 сум акча һәм мәктәп яны тәҗрибә участогыннан кергән җиләк-җимеш, яшелчә хисабына алып барылды. Азык әзерләгәндә 10 көнлек менюга таянып эш алып барылды.Мәктәп яны тәҗрибә участогыннан җыеп алынган 2000 кг яшелчә, 110 кг җиләк-җимеш укучыларны тукландыру өчен тотылды.  Укучыларны 2 тапкыр тукландыру оештырылды. Бу мәсьәлә әти-әниләр белән килешенеп эшләнде. 

Хезмәтне саклау, техника куркынычсызлыгы

кагыйдәләрен үтәү буенча  күрелгән чаралар

  2019-2020 нче уку елында мәктәптә куркынычсызлык кагыйдәләрен бозу очраклары булмады. Укучылар һәм укытучылар өчен ел буена куркынычсызлык техникасы кагыйдәләрен өйрәнү оештырылды. Хезмәтне саклау буенча уполномоченный, бракираж комиссиясе, җәмәгать тикшерүе комиссиясе сайланып куелды. Бу комиссияләр үзләренә йөкләнгән вазыйфаларны намус белән башкардылар. Хезмәт урынын оештыру, класс-кабинетларының яңа уку елына әзерлеген тикшерү, ашханәдә азык әзерләү технологиясен тикшерү буенча рейдлар системалы үткәрелде. Көн саен иртән ашханә эшчеләре , график нигезендә, тикшерү уздылар, тикшерү нәтиҗәләре махсус  журналга теркәлеп барылды.  Укуның беренче көннәрендә укучыларга гомуми куркынычсызлык кагыйдәләре, мәктәпкә килү-китү вакыты, эчке тәртип кагыйдәләре өйрәтелә, искә төшерелә. Уку чорында кирәкле кагыйдәләр график нигезендә төшендерелә.

     Физика, химия, биология, технология дәресләрендә, экскурсияләргә чыккан вакытларда укучыларга куркынычсызлык кагыйдәләре аңлатылды, аларны укытучылар махсус журналларда һәм класс журналларында теркәп бардылар.Янгын куркынычсызлыгы буенча һәр кабинетка, ярдәмче биналарга җаваплы кешеләр билгеләнде, шул турыда ишекләргә язулар эленде. Пожар куркынычы булганда нәрсә эшләргә кирәклеге турында махсус класс сәгатьләре үткәрелде, огнетушительләр белән эш өйрәтелде. Каникул чорларында укучыларның сәламәтлеге өчен ата-аналарның җаваплылыгы арту турында кисәтүләр оештырылды. Алар өчен махсус аңлатмалар булдырылды, ата-аналар “таныштым”  дип куллар куйдылар, класс җитәкчесенә тапшырдылар. Шуңа күрә дә узган уку елында укучылар белән укыту-тәрбия чорында, мәктәптән тыш чараларда бәхетсезлек очраклары булмады.

ГО эшчәнлеге

       Мәктәптә ГО эшчәнлеге махсус план нигезендә  ел әйләнәсендә алып барыла. Линейкаларда , класс сәгатьләрендә куркыныч хәл туганда нәрсәләр эшләргә кирәклеге өйрәнелде. Эвакуация планы яңартылды, аны өйрәнү буенча махсус вакыт бирелде, контроль оештырылды. Узган уку елында 4 тапкыр эвакуация үткәреп каралды. Укучылар һәм укытучылар куркыныч туган вакытта нәрсә эшләргә тиешлекләрен белделәр, эвакуация оештырганда вакытка сыештылар, укучыларны барлау,  аларны исәпкә алу эшен беләләр. Укытучылар белән куркыныч чор туган очракта нинди эш башкарырга кирәклек ойрәнелде, әзерлек район ГО вәкилләре тарафыннан тикшерү узды.

  Илдә, дөньяда булган ЧПлар турында информацияләр вакытында укучыларга җиткерелде, аларның сәбәпләре анализланды. Каникул чорларында әти-әниләргә укучыларның сәламәтлеге өчен җаваплылыкны саклау буенча эш оештырырга кирәклеге кисәтелә. Су коену, кызыну, талпан тешләгәндә, кортлар чакканда куркынычсызлык кагыйдәләре гел искәртелеп торыла.

Мәктәптә эчке контроль

  2019-20  уку елында мәктәптә эчке контроль  план нигезендә алып барылды.  Уку елы башында эчке тәртип кагыйдәләре өйрәнелде һәм аны үтәү өстендә эш оештырылды.  Эшчәнлек берничә юнәлеш буенча тикшерелде:

1. Укучыларның нык сыйфатлы белем алуга хокукларын тәэмин итү.

2. Гомуми  урта белемнең структурасын һәм эчтәлеген камилләштерү.

3. Мәгариф һәм балаларның сәламәтлеге программасын гамәлгә ашыру.

4. Мәктәп документациясен алып бару сыйфаты.

5. Укыту программалары һәм язма эшләр минимумы үтәлеше.

6. Төп  мәктәп курсы буенча йомгаклау аттестацияләрен әзерләү һәм үткәрү.

7. Педсовет һәм киңәшмә карарлары үтәлешенә контроль.

   Эчке контроль максатчан алып барылды. Атна ахырында кайсы юнәлеш тикшерелә, нинди максат белән – барысы да экранда яктыртыла. Контроль төрле юнәлеш буенча алып барылды: укучыларның белем дәрәҗәсе даими тикшерелде, анализ ясалды. Кимчелекле яклар кисәтелде, аларны бетерү өстендә эш алып барылды. Директор, аның урынбасарлары даими рәвештә укытучыларның дәресләрендә, класстан тыш чараларында булдылар , ныклы анализ ясалды. Контрольнең түбәндәге формалары реализацияләнде:

1.Комплекслы тикшерү (башлангыч класслар, тәрбия эшчәнлеге)

2.Класс-гомумиләштерү тикшерүе (1класс, 5 класс, 9 класс).

3.Укучыларның белем һәм күнекмәләре, осталыкларын тикшерү (төп фәннәрдән контроль эшләр, срезлар алу).

4.Персональ тикшерү (укыту планнары, аттестация үтүче укытучылар,  методик берләшмә эшчәнлеге).

  Тикшерүнең түбәндәге методлары файдаланылды:

1.Күзәтү.

2.Документция өйрәнү.

3.Дәрес, класстан тыш чараларда булу.

4.Анкета үткәрү.

5.Белемнәрне тикшерү. 

  Эчке контрльне оештыруда кайбер кимчелекләр сакланып килә:

-Контроль эшчәнлегенең һәм чараларның артык күп булуы.

-Һәрбер контрольгә алынган якны анализлап бармау, аналитик справкаларны язып бармау.

Укыту-тәрбия эшчәнлегендә җитешсезлекләр

  Мәктәптә укучыларның тәрбиялелек дәрәҗәсендә уңай якка үзгәрешләр булса да, алар белән эшләүнең яңа форма һәм алымнарын табарга, шәхси каршылыкларны бетерү өстендә эшләү сорала.  Укыту-тәрбия эшен күтәрүгә бик күп факторлар ярдәм итә, шуңа күрә дә мәктәп администрациясеннән бу факторларны өйрәнү. кимчелекләрне бетерү өстендә даими эш алып бару сорала. Укыту эшчәнлегендә төп кимчелекләр:

   1.Дәресләрнең күбесе иске методика таләпләре нигезендә үткәрелә. Яңа педагогик технология алымнарын һәм методларын куллану бик аз күзәтелә.

  2.Дәрестә тәрбия бирү, укучыларны үстерү мәсьәләләре йомшак хәл ителә.

  3.Укучылар өчен тематик класстан тыш чаралар аз оештырылды. Конкурентлык итү, үзеңнең белемеңне башкаларныкы  белән чагыштыру аз игътибар ителде.

  4.Бөтенроссия укучылар олимпиадасының муниципаль этабында катнашып, призлы урыннар яулау кимү тенденциясендә бара.

    Материаль-техник база ны ныгыту – иң әһәмиятле чараларның берсе. Бүгенге көндә классларда такталарның сыйфаты начар, математика кабинетыннан кала барлык кабинетларны да шкафлар белән җиһазлау таләп ителә.  Шулай ук техник җиһазлар да җитеп бетми.

   Укыту процессын оештыруда да кимчелекләр бар.  Укучылар төрле авыллардан килеп уку сәбәпле, факультатив занятиеләр дәресләр узгач 1 сәгатьтән соң түгел. ә дәресләр бетүгә үк оештырыла. Симетбаш авылыннан килеп укучыларны автобус йөртү сәбәпле, алар белән өстәмә эш алып бару кыенлаша.

   Мәктәптә , тулаем алганда, укыту программасы үтәлә. Ләкин 9 класслар 34 атна укый. Бәйрәм көннәренең уку көннәренң туры килүе дә программа материалын үтәүгә кыенлык тудыра. Шуңа күрә аерым дәресләрдә 2 шәр дәрес темасын кушу  хисабына, программа материалы үтәлә.

     Укыту-тәрбия эшен камилләштерүдә эчке контрольнең куелышы да әһәмияткә ия.  Эчке контроль план нигезендә алып барылды, ләкин тикшерелгән чараларга ныклы анализ ясалып бетмәде, справкалар вакытында язылмады. Киләчәктә эчке контрольгә куелган сораулар буенча аналитик белешмәләр төзеп, аларны киңәшмәләрдә регуляр карарга, тикшерү нәтиҗәләре буенча приказлар язарга кирәк.

   Методик эшне оештыруда да кимчелекләр бар.

1.Барлык методик берләшмәләрдә дә методик эшне оештыруда җитдилек һәм җаваплылык тоелмый, формализмга юл кала.

2.Педагогларның профессиональ кыенсынуларын өйрәнү һәм аларны бетерү өстендә эш җитәрлек  түгел.

3.Укытучыларны методик эшкә тарту, үзбелемнәрен күтәрү өстендә эшчәнлеккә тарту түбән.

   Укучылар арасында бер-береңә игътибарлы булу, җәмәгать эшләрендә  актив катнашу буенча эш оештыру җитми. Класстан тыш чараларны оештыру һәм үткәрү буенча авыр үзләштерүче укучыларны тарту буенча да өстәмә эш кирәк. Сәләтле укучылар белән эшләү зур игътибар таләп итә. Аларны үстермәү, йомшак укучылар белән тигезләп утыру -  укытучының яңача эшли белмәвеннән килә.

  Балалар бакчасы, башлангыч мәктәп белән эш оештыру җитди проблемаларның берсе. Мәктәпнең төрле баскычларында дәвамчанлыкны ныгыту өстендә ныклы эш алып барырга кирәк.

  Күп кенә дәресләрдә укучылар актив түгел, сөйләм ярлы, сәнгатьлелек җитми. Бу укытучының эзләнмәү, алдынгы технологик методларны дәресләрдә кулланмаудан килә.

     Һәр укытучы яңа уку елында укыту-тәрбия эшен тагын да нәтиҗәлерәк итеп үткәрүгә игътибарны көчәйтергә тиеш. Укучыларның фикерләү дәрәҗәсен активлаштыра торган методлар һәм алымнар куллану – көн таләбе.

 2020-2021нче  уку елына тɵп максатлар һǝм мǝктǝп

эшенең приоритетлы юнǝлешлǝре.

Мәктәпнең эш темасы: “Укыту-тәрбия эшен индивидуальләштерү һәм дифференцияләштерү аша укучыларга төпле белем бирү”
Мǝктǝпнең 2020-2021нче  уку елына билгелǝнгǝн тɵп максаты.

- Шәхесне һәрьяклап үстерү, культуралы итеп тәрбияләү, аның сәламәтлеген саклау һәм ныгыту, мәрхәмәтлелек хисе тәрбияләү, яшь буынны һөнәр сайларга әзерләү.

Мǝктǝпнең 2020-2021нче  уку елына билгелǝнгǝн тɵп бурычлары.

- Инновацион технологиялǝрне үзлǝштерү исǝбенǝ укучыларның белемлелек сыйфатын күтǝрү.

- Һǝр укучының ихтыяҗы һǝм мɵмкинлеклǝреннǝн чыгып, белем алуга хокукын реализациялǝү.

- Укучыларны конкурентлыкка сәләтле итү: белемле, тәвәккәл, көндәшлеккә сәләтле шәхес итеп тәрбияләү.

- Методик эшне шǝхси-юнǝлешле итеп оештыру нǝтиҗǝсендǝ педагогик кадрларның квалификациясен, профессиональ компетентлылыгын күтǝрү.

- Укыту һǝм тǝрбиянең барлык юнǝлешлǝре буенча диагностика һǝм педагогик мониторинг үткǝрү.

- Яшь укытучыларга теоретик һǝм методик ярдǝм күрсǝтү, «остазлык» хǝрǝкǝте эшен дǝвам итү.

- Укучыларның физик үсеше дǝрǝҗǝсе һǝм авырулар, сǝламǝтлеге торышы һǝм аның үзгǝрүе динамикасын ɵйрǝнергǝ, эшне аларны профилактикалау юнǝлешендǝ оештыру.

- Сǝлǝтле укучылар белǝн индивидуаль эшне кɵчǝйтү.

- Гаилǝ, җǝмǝгатьчелек, социум һǝм спонсорлар белǝн тыгыз элемтǝ булдыру.

 - Үзбелем күтǝрү эшен яхшырту.

- Укучылар үзидарǝсе эшен яхшырту.

- Укучыларга рухи, патриотик һǝм хезмǝт тǝрбиясе бирү эшен яхшырту.
